
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮০
হেমচন্দ্র-গ্রন্থাবলী





আইসে যত প্রাণী সতত সকলে
বিতরণ করে বারি;

কিবা মূর্ত্তি তার কি মাধুরী মুখে
কিবা সে অধরে হাস।

বিধাতা যেমন জগতের সুখ
একত্রে কৈলা প্রকাশ।

কুসুম-পরাগে করিয়া গঠন
অমৃত লেপন করি

বিধি যেন সেই নিরুপম দেহ
গঠিলা হৃদয়ে ধরি;

সদা হাস্যময়ী সদা বারি দান
করেন সুবর্ণ-পাত্রে;

কোটি কোটি জীব আ(ই)সে অনুক্ষণ
সতৃপ্ত পরশ মাত্রে।

পিপাসা-আতুর চাহি আশা-মুখ
কতই আনন্দ মনে,

আশা কহে “বৎস, মাতৃস্নেহভূমি
ইহাই আমার বনে।

হেন পুণ্য-ভূমি পাবে না দেখিতে
খুঁজিলে অবনীতল;

হ্রদ পরিপূর্ণ নেহার সম্মুখে
কিবা সুমধুর জল।

ব্রহ্মাণ্ডের জীব নিত্য করে পান
কণামাত্র নহে ক্ষয়;

চারি যুগ ইহা আছে সমভাবে
এইরূপে পুর্ণপয়।

এই দিব্য বাণী এ কানন-সার
মাতার স্নেহের হ্রদ;

সুধা হৈতে মিষ্ট সলিল ইহার
বিনাশে সর্ব্ব বিপদ;

